
Sazeta poslanica o islamu, utemeljena na kur'ansko-hadiskim tekstovima
(Sazetak poslanice bez spominjanja argumenata)1

Vazna poslanica koja sadrzi kratku definiciju islama, pojasnjavajuci nje-
gove najznacajnije temelje i uCenja, preuzeta iz Casnog Kur'ana i posla-
nicke prakse. Ova poslanica upucena je svim obveznicima, muslimani-
ma i nemuslimanima, na njihovom jeziku, a vazeca je za svako vrijeme
i mjesto, u razlicitim okolnostima i uvjetima.

Islam je Allahova poruka svim ljudima. On je vjecna bozanska posla-
nica.

Islam nije vjera koja je upucena samo odredenoj rasi ili posebnom
narodu. On je Allahova vjera svim ljudima.

Islam je bozanska poruka koja je stigla kako bi upotpunila poslanice
koje su prijasnji vjerovjesnici i poslanici dostavljali svojim narodima.

Vjerovjesnici, Allahov salavat i mir na njih, bili su iste vjere, a razlici-
tog vjerozakona.

Islam poziva, kao Sto su pozivali i svi vjerovjesnici: Nuh, Ibrahim,
Musa, Sulejman, Davud i Isa, neka je na njih mir, vjerovanju da je Allah
Gospodar, Stvoritelj, Opskrbitelj, da On daje zivot i smrt, te da je Vlasnik
svega, Upravitelj svime, Blagi i Samilosni.

Allah UzviSeni je Stvoritelj, On jedini zasluzuje da bude obozavan i
da se pored Njega nikome ibadet ne cini.

Allah je stvorio sve sto postoji, vidjeli mi to ili ne. Sve mimo Njega
je stvoreno. On je stvorio nebesa i Zemlju za Sest dana (vremenskih
razdoblja).

Allah nema sudruga u vlasti, stvaranju, upravljanju i obozavanju.

On, Uzviseni, nije rodio i roden nije, i niko Mu ravan nije.

Allah UzviSeni ne postaje dio necega niti se utjelovljuje u nesto stvo-
reno.

(1) Ova poslanica ima i svoju dopunjenu verziju u kojoj se nalaze kur‘ansko-sunnetski argumenti
za svako spomenuto pitanje. Vise o tome na sljedeOem linku:
http://islamhouse.com/ar/books/2830071


http://islamhouse.com/ar/books/2830071


11. Allah je Blagi i Samilostan je prema Svojim robovima. Upravo, iz
tog razloga, poslao je poslanike i objavio svete knjige.

Allah je Gospodar Samilosni. On Ce jedini svesti racun sa stvorenji-
ma na Sudnjem danu, nakon sto ih ozivi iz njihovih kaburova. Svako ce
dobiti adekvatnu nagradu, odnosno kaznu, shodno dobru ili zlu koje je
Cinio. Onaj ko bude cinio dobra djela, a vjernik je, imat e vjecno uziva-
nje. Onaj ko bude nevjernik i bude radio loSa djela, imat ce veliku kaznu
na onome svijetu.

Allah Uzviseni stvorio je Adema od ilovace i ucinio je da se njego-
vO potomostvo, nakon njega, Siri. Svi su ljudi isti po svome porijeklu i
nema prednost jedna rasa nad drugom, niti jedan narod nad drugim,
osim po stepenu bogobojaznosti.

Svako dijete rada se u prirodnoj vjeri.
Niko od ljudi nije roden kao grijesnik, niti nasljeduje tude grijehe.
Cilj i svrha stvaranja ljudi jeste obozavanje samo Allaha.

Islam je ukazao pocast ljudima, i muskarcima i zenama, i svima je za-
garantovao sva njihova prava. Po islamu svako ima svoju odgovornost,
shodno sopstvenom izboru i postupcima. Svako ¢e snositi odgovor-
nost za bilo koje djelo kojim ugrozi sebe ili druge.

Kada je rije€ o snoSenju odgovornosti, nagradi ili kazni, prema isla-
mu isti su i muskarac i zena.

[slam je ukazao pocast zeni i zene se smatraju sestrama muskaraca.
MusSkarac je zaduzen sticanjem opskrbe iizdrzavanjem zene, ukoliko je
u mogucnosti. Otac je duzan izdrzavati svoju kcerku, a sin svoju majku,
ukoliko je punoljetan i sposoban. Takoder, i muz je obavezan izdrzavati
SVOju suprugu.

Smrt nije potpuni kraj, nego samo selidba iz kuce djelovanja u kucu
obracuna. Smrt obuhvata i tijelo i dusu. Smrt duse, ustvari je njeno na-
pustanje tijela, a nakon prozivljenja na Sudnjem danu, ona se ponovo
nastanjuje u tijelo. Nakon smrti dusa ne prelazi u drugo tijelo niti se
reinknarnira.

[slam poziva da se vjeruje u glavne temelje imana: vjerovanje u Alla-
ha, Njegove meleke, objavljene knjige (Tevrat, Indzil, Zebur), prije njiho-
voq iskrivljavanja, te da se vjeruje u Kur'an, sve vjerovjesnike i poslanike,




neka je na njih mir i spas. Zatim, da se vjeruje u posljednjeg poslanika,
Muhammeda, sallallahu alejhi ve sellem, kao pecata svih njih. Takoder,
poziva ka vjerovanju u Sudnji dan i mi znamo, kada bi zivot na ovome
svijetu bio kraj, i kada ne bi postojao onaj svijet, nas bi zivot bio uzalu-
dan. Na kraju, islam nas poziva da vjerujemo u Allahovu odredbu svega.

Vjerovjesnici nisu mogli pogrijesiti kada je rijeC o dostavljanju Obja-
ve od Allaha i Cisti su od svega Sto je u koliziji s razumom i Sto odudara
od islamskih pravila lijepog ponasanja. Vjerovjesnici su bili zaduzeni
dostavljanjem Allahovih naredbi Njegovim robovima i oni nemaju ni-
kakve osobine koje su specificne za stvaranje i upravljanje, odnosno
nemaju svojstva bozanstva. Oni su poput svih ostalih ljudi, osim sto se
izdvajaju po poslanici koju su dostavljali od Allaha.

[slam poziva robovanju samo Allahu, kroz sprovodenje temeljnih
ibadeta kao Sto su: Namaz, koji se sastoji od stajanja, pregibanja, pa-
danja nicice, spominjanja Allaha, iznoSenja pohvale Njemu i dove. Mu-
sliman svakim danom obavlja pet namaza, usljed cega nestaju razli-
ke medu ljudima. Bogatas, siromah, vladar i potcinjeni, svi su u istom
saffu. Zekat kojim oznacava izdvajanje malog dijela imetka, shodno
uslovima i pravilima koja je odredio UzviSeni Allah. Zekat je obaveza
bogatih, a pravo siromasnih i drugih, jednom u toku godine. Post koji
podrazumijeva ustrucavanje od svega Sto ga kvari u danima mjeseca
ramazana. On ima za cilj da odgoji covjeka i ojaca njegove ambicije i
strpljenje. Hadzdz, a on oznacava posjetu Mekke jednom u toku zivota,
i to onome ko je sposoban i ima moguc¢nost. Tokom hadzdza svi su lju-
di jednaki u svome usmjeravanju ka Uzvisenom Tvorcu, prilikom cega
nestaju sve razlike i podjele.

Jedna od najvecih specifi¢nosti ibadeta u islamu jeste Sto njihov na-
Cin, vrijeme i uslove obavljanja, odreduje Allah UzviSeni, preko Svoga
Poslanika, sallallahu alejhi ve sellem, i kao takvi ostaju, bez bilo kakvog
dodavanja ili oduzimanja od strane ljudi. Svi vjerovjesnici, neka je na
njih mir i spas, pozivali su ka izvrSavanju ovih temeljnih ibadeta.

Poslanik islama je Muhammed b. Abdillah, potomak Ismaila sina
Ibrahimovog, neka je na njih mir i spas. Rodio se 571. godine po gre-
gorijanskom kalendaru, u Mekki, gdje je i postao poslanik, nakon cega
se odselio u Medinu. Sa svojim narodom nije sudjelovao u paganskim




obicajima, ali je sudjelovao u poslovima koji su vrijedni i vazni. I prije
svoga poslanstva bio je veoma lijepog ponasanja, do te mjere da su
ga njegovi sunarodnici prozvali povjerljiviim. Kada je napunio Cetrdeset
godina, postao je poslanik, a njegovo poslanstvo Uzviseni Allah pomo-
gao je odredenim znamenjima i nadprirodnim djelima, medu kojima je
Kur'an, kao najvece natprirodno djelo i znamenje koje traje do danas i
trajat ¢e do Sudnjeg dana. Nakon Sto je upotpunio je dostavljanje vjere,
preselio je na onaj svijet. U tom momentu imao je Sezdeset i tri godine,
a ukopan je u Medini. Poslanik Muhammed, sallallahu alejhi ve sellem,
pecat je svih vjerovjesnika i poslanika. Allah ga je poslao sa jasnom
uputom i istinitom vjerom, kako bi ljude izveo iz tmina paganstvam,
nevjerstva i neznanja, u svjetlo tevhida i ispravnog vjerovanja. Allah je
posvjedocio da ga je poslao Svojom dozvolom, kao pozivaca k Njemu.

Islamski vjerozakon kojeg je dostavio poslanik Muhammed,
sallallahu alejhi ve sellem, predstavlja pecat svih Allahovih poslanica
I zakona. Radi se o potpunom i savrsenom vjerozakonu u kojem se
nalazi korist ljudima, kako u pitanjima vjere, tako i u pitanjima njihovih
medusobnim odnosa. Ovaj vjerozakon, prije svega, ¢uva vjeru ljudi,
njihove zivote, imanja, razum i potomstvo. Njime se dokidaju svi raniji
vjerozakoni, kao Sto su prijasnji vjerozakoni dokidali jedni druge.

UzviSeni Allah nece prihvatiti drugu vjeru mimo islama kojeg je
dostavio poslanik Muhammed, sallallahu alejhi ve sellem. Nikome nece
biti primljena i priznata neka druga vjera.

Plemeniti Kuran knjiga je koju je Allah objavio poslaniku
Muhammedu, sallallahu alejhi ve sellem. Kuran je govor Gospodara
svjetova. Ljudima i dzinima ponudeno je kao izazov da nacine nesto
slicno Kuranu ili nesto slicno makar jednoj suri. Ovaj izazov traje do
danasnjeg dana. Plemeniti Kuran odgovara na mnogo vazna pitanja u
vezi kojih milioni ljudi imaju odredene nedoumice. Kuran je ocuvan do
danasnjeg dana, na izvornom arapskom jeziku na kojem je i objavljen.
[z njega nije izbaceno niti jedno slovo, a njegove se stranice Stampaju
i Sire Citavim svijetom. On je velicanstvena Knjiga, natprirodno djelo i




zasluzuje da se cita kako u originalu, tako i u prevodu znacenja.
Takoder, i sunnet poslanika Muhammeda, sallallahu alejhi ve sellem,
ocCuvan je i prenesen putem pozdanih lanaca prenosilaca. Njegove
izreke Stampane su na arapskom jeziku kojeg je govorio Poslanik,
sallallahu alejhi ve sellem, a i prevedene su na mnoge svjetske jezike.
Kuran i Sunnet glavni su izvor islamskih propisa i vjerozakona. Islam se
ne uci iz postupaka pojedinaca koji se njemu pripisuju, nego se crpe iz
bozanske objave: Kurana i poslanicke prakse.

Islam nareduje dobrocinstvo roditeljima, makar i ne bili muslimani.
Takoder, nareduje i lijep odnos prema djeci.

Islam nareduje pravednost u rije¢ima i djelima, pa ¢ak i prema nepri-
jateljima.

Islam nareduje dobrocinstvo prema svim stvorenjima i poziva ka li-
jepom ponasanju i najljepsim djelima.

I[slam nareduije lijepe vrline kao Sto su: iskrenost, ispunjavanje obav-
eza, Cednost, stid, hrabrost, trud, plemenitost, pomaganje potrebnima,
tuznima, davanje hrane gladnima, lijepe komsijske odnose, odrzavanje
rodbinskih veza i blagost prema zivotinjama.

Islam je dozvolio lijepa jela i pica, naredio je Ciscenje srca, tijela i
mjesta stanovanja. Zbog toga je dozvolio brak. Isto to naredio je i vje-
rovjesnicima, neka je na njih mir i spas. Oni nareduju i propagiraju sve
sto je lijepo i dobro.

I[slam je zabranio sve temeljne grijehe, poput Sirka, nevjerovanja,
obozavanja kipova, govora o Allahu bez znanja, ubijanja djece, besprav-
nog ubijanja, nereda po Zemlji, sihra, vidljivog i nevidljivog razvrata,
bluda, istospolnih odnosa, kamate, konzumiranja strvine, mesa zivotin-
ja koje su zrtvovane kipovima i kumirima, konzumiranja svinjskog
mesa i drugih necistih materija. Takoder, islam je zabranio bespravno
koristenje imetka siroCeta, varanje i zakidanje, prekidanje rodbinskih
veza. Svi vjerovjesnici slozni su kada je u pitanju zabrana spomenutih
losih djela.

Islam zabranjuje svaki vid loSeg ponasanja, kao sto je: laz, varanje,
iznevjera, prevara, pronevjera, zavist, spletkarenje, krada, nasilnistvo,
nepravda. Zabranjuje svako ruzno ponasanje.




Islam zabranjuje poslovanja u kojima su sadrzani kamata, Steta, ob-
mana, nepravda, varanje, ili pak vode negativnim posljedicama i opcoj
Steti drustva, naroda ili pojedinca.

Islam Stiti razum i zabranjuje sve Sto ga moze unistiti i na njega
negativno uticati, poput konzumiranja alkohola. U islamu je dat veliki
polozaj razumu, jer samo razumna osoba, smatra se Serijatskim ob-
veznikom. Islam je razum oslobodio okova praznovjerja i paganstva. U
islamu nema tajni i propisa koji posebno izdvajaju jednu vrstu ljudi nad
drugim. Svi njegovi propisii zakoni u skladu su sa ispravnim razumskim
promisljanjima i zasnovani su na pravednom postupanju i mudrosti.

Kada je rijeC o laznim religijama, ako njihovi sljedbenici ne razumiju
odredene kontradikcije i pitanja koja um odbacuje, tada njihovi vjerski
autoriteti, obmanjuju svoje sljedbenike da je religija iznad razuma i da
um nije u stanju razumijeti religiju i shvatiti je. S druge strane, islam
smatra vjeru svjetilikom koja obasjava put razumu. Sljedbenici laznih
religija imaju namjeru da se Covjek oslobodi razuma i da ih slijedi,
dok islam od Covjeka trazi budnost razuma, kako bi spoznao istinska
znacenja i sustinu stvari.

[slam uvazava ispravno znanje i podstice na naucna istrazivanija, slo-
bodna od bilo kakvih prohtjeva. Islam poziva ka razmisljanju o nama i
svijetu oko nas. Ispravne naucne cinjenice nisu u koliziji sa islamom.

Uzviseni Allah na onome svijetu, nece prihvatiti djela i dati nagradu
za njih, osim onima koji su vjerovali u Njega, bili Mu pokorni i smatrali
istinitim sve Njegove poslanike, neka je na njih mir i spas. Uzviseni Allah
nece prihvatiti osim one ibadete koje je propisao. Postavlja se pitanje:
Kako Covjek koji ne vjeruje u Allaha ocekuje da ga On nagradi?! Bit ce
prihvaceno vjerovanje samo onih koji budu vjerovali u sve poslanike
bez izuzetka i koji budu vjerovali u poslanicu Muhammeda, sallallahu
alejhi ve sellem.

Cilj svih bozanskih poruka jeste da istinska vjera uzdigne covjeka
kako bi postao iskreni rob Allaha, Gospodara svjetova i da ga oslobodi
robovanja Covjeku, materiji ili praznovjerjima. Islam je vjera koja ljude
ne cCini svecima i ne uzdize ih mimo polozaja koji im pripada, niti im daje
status gospodara i bozanstava.




U islamu je Allah propisao pokajanje koje oznacava povratak svome
Gospodaru i distanciranje od grijeha. Islam briSe svaki grijeh koji se
ranije ucinio, a i pokajanje ponistava ranije grijehe. Nema potrebe da
se pred nekim covjekom priznaju ucinjeni grijesi.

Islam nam daje mogucnost da se izravno obratimo Allahu, bez bilo
kakvog posrednika. Islam zabranjuje da se ljudi smatraju bozanstvima
ili Allahovim ortacima u rububijjetu (stvaranju i odrzavanju) i uluhijjetu
(obozavanju).

Na kraju ove poslanice podsje¢amo se da su ljudi razlicitih vremena,
nacionalnosti i zemalja, pa Cak i cijela ljudska zajednica, razliciti u svojim
idejama i ciljevima, razliciti u svom okruzenju i djelovanju. Svima njima
potreban je vodic koji im pokazuje stazu, sistem koji ih ujedinjuje i vla-
dar koji ih stiti. Plemeniti poslanici, neka je na njih mir i spas, preuzimali
su tu odgovornost shodno uputama Allahove objave, upucivali su ljude
na put dobrote, okupljajujuci ih oko bozanskog zakona, sudili su medu
njima na ispravan nacin. Oni su blizu ispravnog puta shodno svome
odzivu poslanicima i blizini vremena u kojem se desila odredena bo-
zanska poslanica. Sve poslanice Uzviseni Allah okoncao je poslanicom
Muhammeda, sallallahu alejhi ve sellem, odredivsi da ona bude trajna.
Nju je ucinio uputom ljudima, miloscu, svjetlom i vodicem na putu koji
vodi do Njega.

Upravo zbog toga, o Covjece, pozivamo te da se iskreno vratis i istin-
ski predas Allahu, osloboden od bilo kakvih okova slijepog slijedenja
i obicaja, da budes svjestan svoga povratka Allahu i da pogledas u
svoje stanje i stanje svijeta oko sebe. Ako se okrenes islamu, bit ceS
sretan i na ovome i na buducem svijetu. Ukoliko imas zelju prihvatiti
islam, na tebi je samo da posvjedocis da nema bozanstva koje zaslu-
zuje obozavanje osim Allaha i da je Muhammed Njegov poslanik, te da
se odreknes svega onoga Sto se obozava mimo Allaha. Zatim, trebas
povjerovati u ozivljenje nakon smrti, kao i u istinitost polaganja racuna
na onome svijetu. Ukoliko sve ovo posvjedodis, ti si postao musliman,
a nakon toga trebas obozavati Allaha na nacin kako je On to propisao,
klanjajuci namaz, udjeljujudi zekat, te trebas postiti mjesec ramazana i
obaviti hadzdz, ako si u mogucnosti.




Datum: 19. 11. 1441.

Napisao: Prof. dr. Muhammed b. Abdillah Es-Suhajm
Bivsi profesor akide na odsjeku za islamske nauke.
Pedagoski fakultet, univerzitet «Kralj Saud»

Rijad, Kraljevina Saudijska Arabija

